
Sunnudagin skipaði sunnudagsskúlin í Gøtu kirkju 
fyri familjugudstænastu i í kirkjuni. Hetta er eitt 
gudstænasta, sum tey hava havt seinastu árini.

Eftir at Elisabeth Pálsdóttir hevði lisið 
inngangsbønina gingu gentur og dreingir Lucia-
gongd. Tað er altíð ein vøkur sjón, tá ið børn ganga 
Lucia, og soleiðis var sanniliga eisini hesaferð.

Børnini sungu eisini tríggjar hugnaligar jólasangir 
- Føgur er Foldin, Eitt fjós og ein krubba og 
Jólakanon.

Noomi Reinert læs jólaevangeliið fyri børnunum, 
og tað var gjørt á ein øðrvísi hátt. Tí umframt at 
lurta kundu børnini eisini síggja myndir, sum vórðu 
varpaðar upp á veggin. Myndirnar til jólaevangeliið 
vóru gjørdar við Lego-klossum, og tað var sera 
fangandi at síggja.

Tríggjar gentur sungu nakrar jólasangir, og Sólfríð 
Gregersen læs útgangsbønina.

Aftaná hugna børn og vaksin sær í 
kirkjukjallaranum, har kaffi, kakur, rísalamande var 
at fáa.

